
Wustawki za pśepowdaśe Bramborskego krajnego myta za angažěrowanosć na pólu serbskeje rěcy 

– Myto Miny Witkojc 

 

wót 11. awgusta 2026 

 

 

§ 1 

Pśedmjat myta 

 

(1) Kraj Bramborska, zastupjona pśez Ministaŕstwo za wědomnosć, slěźenje a kulturu w kooperaciji ze 

Statneju kanclaju a Ministaŕstwom za kubłanje, młoźinu a sport, wustajijo krajne myto za angažěrowanosć 

na pólu serbskeje rěcy. 

 

(2) Z toś tym mytom deje se wósebna angažěrowanosć, trajne wugbaśa, inowatiwne póstarcenja a 

wósebne zasłužby pśi nałožowanju, wužywanju, pósrědnjanju a dalejwuwiśu serbskeje rěcy, wósebnje 

dolnoserbšćiny, cesćiś. 

 

§ 2 

Mě myta 

 

Dolnoserbske mě myta jo Myto Miny Witkojc a nimske mě jo Mina-Witkojc-Preis. 

 

§ 3 

Pósćenje a dotěrowanje 

 

(1) Myto dej se pósćiś kužde druge lěto na jadnom městnje w starodawnem sedleńskem rumje Serbow w 

Bramborskej pśez zagronitu abo zagronitego krajnego kněžaŕstwa za nastupnosći Serbow w zgromadnem 

statkowanju z Ministaŕstwom za wědomnosć, slěźenje a kulturu, Statneju kanclaju a Ministaŕstwom za 

kubłanje, młoźinu a sport. 

 

(2) Myto jo dotěrowane z 2.500 euro. Wóno se zgromadnje z wopismom pśepowdajo. 

 

(3) Jury rozsuźijo wó tom, lěc se myto źěli abo lěc se pśidatne późělne myta pósćiju. Ceła suma mytowych 

pjenjez se pśi tom jano pótom pówušyjo, gaž se pśidatne srědki k dispoziciji stajiju. 

 

(4) Pšawo na pśepowdaśe Myta Miny Witkojc njewobstoj.  

§ 4 

Jury 

 

(1) Wó pśiznaśu myta rozsuźijo zagronita abo zagronity krajnego kněžaŕstwa za nastupnosći Serbow na 

naraźenje cesnoamtskeje jury, kótaraž jo na slědujucy part zestajona: 

 

1. zastupnik/zastupnica Ministaŕstwa za wědomnosć, slěźenje a kulturu, 

2 zastupnik/zastupnica Statneje kanclaje, 

3. zastupnik/zastupnica Ministaŕstwa za kubłanje, młoźinu a sport, 

4. zastupnik/zastupnica Źěłanišća za serbske kubłańske wuwijanje Chóśebuz 

5. zastupnik/zastupnica Rěcnego centruma WITAJ Domowiny z. t., 

6. zastupnik/zastupnica Spěchowańskego towaristwa za serbsku rěc w cerkwi z. t., 

7. zastupnik/zastupnica Dolnoserbskeje rěcneje komisije, 

8. zastupnik/zastupnica Rady za nastupnosći Serbow, 

9. zagronite za nastupnosći Serbow wokrejsow a bźezwokrejsnego města w starodawnem sedleńskem 

rumje Serbow 

 

(2) Rěc jadnanja jury jo zasadnje dolnoserbska. Jury nawjedujo zastupnica abo zastupnik Ministaŕstwa za 

wědomnosć, slěźenje a kulturu. Institucije pomjenjone we wótstawku 1 wupósćelu swóje zastupjaŕki a 

zastupjarjow na njewobgranicowany cas. Gaž jaden cłonk jury wupadnjo, pomjenijo institucija, kótaraž jo 

jogo wupósłała, naslědnicu/naslědnika. Jaden cłonk jury móžo pśecej jano jadno z tych pód wótstawkom 1 

cyfry 1 do 9 pomjenjonych městnow zastupowaś. Cłonki jury se na zachopjeńku jich statkowanja pśez 

Ministaŕstwo za wědomnosć, slěźenje a kulturu wobkšuśiju.  

 

§ 5 

Póstupowanje pśi wuzwólowanju 

 

(1) Jury rozsuźijo z jadnoreju wětšynu głosow. Pśi rownosći głosow rozsuźijo głos pśedsedaŕki abo 

pśedsedarja.  

 

(2) Wuraźowanja jury njejsu zjawne. 

 

(3) Pśeśiwo rozsudoju jury jo pšawniska droga wuzamknjona. 

 

(4) Pśiznaśe myta cłonkam jury jo wuzamknjone. 

 

(5) Wó wósebnych rědowanjach glědajucy na źěłowe kupki, projektowe kupki abo institucije, na kótarychž 

jo cłonk jury wobźělony, rozsuźijo jury z jadnoreju wětšynu głosow.  

§ 6 

Wuzwólowańske kriterije 

 

(1) Myto Miny Witkojc pśiznajo se jadnej wósobje, kupce wósobow abo instituciji, kótaraž jo na pólu 

nałožowanja, wužywanja, pósrědnjanja abo dalejwuwiśa serbskeje rěcy, wósebnje dolnoserbšćiny, 

pśesegajuce wugbała. Pśi tom dej se pśedewšym na wósebnu wósobinsku angažěrowanosć, trajne 

wugbaśa a inowatiwne póstarcenja źiwaś. 

 

(2) Myto Miny Witkojc buźo se zjawnje wupisaś. Pšawo k naraźenjam maju komuny w starodawnem 

sedleńskem rumje Serbow, towaristwa a zwězki statkujuce na serbskem pólu, jadnotliwe wósoby a cłonki 

jury. 

 

§ 7 

Wózjawjenje a nabyśe płaśiwosći 

 

(1) Wustawki se w nimskej a serbskej rěcy wózjawiju.  

 

(2) Wustawki stupiju do mócy na dnju jich wózjawjenja a narownaju wersiju wót 10. awgusta 2021 (ABl. c. 

34 wót 1. septembra 2021). 

 

 

Pódstupim, 11. awgust 2026  

 

Ministaŕka za wědomnosć, slěźenje a kulturu 

Dr. Manja Schüle 

 

 

 

 

 

 

 

 

 

 

 

 

 

 

 

 

 

Wustawki myta su wózjawjone w Amtskem łopjenje cysło 34/2026. 


